
متى بديت بالصيد؟
٭ اول مرة طلعت للصيد كان 
عمري 8 سنوات تقريبا مع خالي 
»ربي يرحمه« هو الذي علمني 
شلون اردع وأمسك الخيط وكيفية 
استخدام الساليه والطاروف 
والتشخيط، وكانت اول طلعة 
صوب شاليهنا وشخطنا داخل 
خور المفتح وصدنا يومها چنعد 
وذهبنا ايضا الى حد حماره حق 
السبيطي والاماكن وايد، ومنذ ذلك 
الوقت وانا متولع بالبحر وبس 
انطر متى الطلعة اللي عقبها، 
وأذكر عندما يأخذوننا ونحن 
صغار جميع اليهال يسبحون 
وانا ما غير اقط الساليه، واذا 
صار موسم الروبيان على السيف 

كنت اكرف له بالساليه.

هل مازلت تتبع نفس طرق 
الصيد التي تعلمتها او اختلفت 

الطرق والعدة؟
٭ في الوقت الحالي أصبح صيد 
السمك في تطور كبير خاصـة 
 )casting الصيد باللفاح )الكاست
وأصبح رياضة قبل الصيد، 
وبديت فيه من آخر سنة 2016 
وعرفت اللفاح وهو عبارة عن 
الصيد بالسنارة )القصبة( عن 
 ،)Lure طريق الميارير )اللور
وقمت اطلع الحداق بخيط بين 
فترات متفاوتة بسبب عشقي 

للفاح.

كلمنا عن اللفاح ولماذا فضلته 
عن الحداق؟

٭ اللفاح ببساطة يعني انك 
تصيد بسنارة مخصصة للفاح 
عن طريق الميارير يعني من 
دون ييم تروح تلفح بعدها 
تخلص وتدخل الديوانية أو 
تكمل مشاويرك عادي لا زفر ولا 
غيره، والحلو باللفاح انه دائما 
في تطور بالمعدات والتقنيات 
الحديثة باستمرار ويخليك 
بتحدي مستمر مع نفسك وتفكر 
أي نوع من الميارير تستخدم 

حق صيدته باللفاح أكيد أمتع، ما 
في مقارنة أبدا لما تلفح بميرور 
يكون نوعه سطحي )نسميه 
توب ووتر( يعني يسبح فوق 
الماي ما يغطس وتصيده بهذه 
الطريقة وتشوفه بعينك ولونه 
السلفر وشلون يدغف على 
الميرور وتسمع صوت الضربة 
من قوة طبشته على الماي، هذه 
اللحظة اللي ودك يوقف الزمن 
فيها وتنعاد طول اليوم، بصراحة 
عالم ثاني وشعور ما يوصف 
ولا يعرفه إلا اللي جربه، وعقب 
ما يضرب الميرور تعال اسمع 
صوت المكينة وانحناء السنارة 
والعدة الخفيفة اللي توصل لك 

بمنطقة الشويمية ووزنه 6.200 
كيلو غرامات! كل الموجودين 
انبهروا من حجمه بمن فيهم 
أهل المنطقة وكان المكان صعبا 
فيه صخر وشقوق وما قصر 
فيني كان عملاق يعني صدت 
مزيزية وسبيطية ماسوو مثله، 
أما أحلى سمچة بالصيد بعد ما 
يبيله حبيب الشعب السبيطي 
ما في سمچة تفرحك كثرة ويا 
زين خشته لي ياك طافح وتعبان 

يطيب الخاطر.

عندك طريقة فعالة بالصيد 
تنصح فيها إخوانك سواء 
الحداقة أو الذين يلفحون؟

٭ نصيحتي بشكل عام تعلم 
واسمع من الذي أخبر منك وكذلك 
حتى لو كان أصغر منك عمرا ممكن 
عنده معلومات يمتلكها انت ما 
تعرفها. لازم تعرف المايات وتعرف 
شلون تدور أماكن جديدة على 
سبيل المثال إذا رحت سيفة أول 

الإحساس وبدقة بكل حركة، 
ويا زينه إذا رديت فيه البيت 
چنك داش عليهم بذبيحة، أما 
نصيحتي فهي دام تبي السمچة 
الزينة اللي تسوى لازم تتعب 
عليها وتثقف نفسك بأماكنها 
وأوقات ماياتها وشنو العدة 
المناسبة لها وتصبر بالمحاولة.

ماذا تفضل.. الصيد على 
السيف أو بالطراد؟

دائما لكن  بالطراد  ٭ اطلع 
السيف له نكهة ومتعة خاصة 
والتحدي فيه أكبر وبالنسبة 
لي اجد سمچة السيف تسوى 
أكثر من سمچة الطراد كنوع 
وأيضا حجم فمثلا أكبر چنعدة 
صدتها وأكبر سبيطي وأكبر 
شعم وشعري وربيب كانوا 

على السيف.

هل لفحت خارج الكويت؟
٭ نعم لفحت خارج الكويت 
بأكثر من ديرة مثل ميامي وجزر 
الكي ويست وكانت تجربة 
جميلة وسمچ غير عن سمچنا، 
ولفحت بالامارات بالفجيرة 
وعمان بمسقط حق التونة 
وأيضا بالشويمية ويا زينها 
ويا زين أسيافها وسمچتها 

قوية وعملاقة.

ما أكبر وأحلى سمچة بالنسبة 
لك بالصيد؟

٭ أكبر سمچة ما تقدر تحدد 
لأنه السمچ أنواع طبعا بس في 
البعض منها يبقى بالذاكرة وما 
تقدر تنسى على سبيل المثال 
لو تسألني عن الشعم فأكبر 
شعم صدته كان علي السيف 

مرة في 
فنيــات 
تفحص 

فيها المكان 
هل هو حي 

ــة  ــئ ــي ــب وال
الموجودة تكون 

للسمچة  مرعى 
وفيه سمچـة بدال 

ما تضيع وقتك، وأذكر بعضها  
مثلا تشوف هل هي طينة ولا 
صخر وهل المكان حي فيه 
شرايب ودود وغيره من المرعى 
الموجود مثل الزوري وبعدها 
تجرب المكان بكل المايات عشان 
تعطيه حقه فتجربه بالحمل 
العود والصغير والفساد العود 
والصغير أوله ولا آخره وبالسجي 
أو الثبر هنا ستعرف أفضل 
الأوقات حق هذا المكان وحتى إذا 
جربت وما صدت ارجع وجرب 
المكان بأشهر ومواسم ثانية 
العملية  بالصيف والشتاء، 

وأي لون وأي »تكنيك« مناسب 
للمكان والسمچة المقصودة، 
أما بالنسبة لأحسن الحداق 
اللفاح بالصيد فالقياس  او 
ليس بكثرة الصيد لأنه كل 
طريقة لها شغل واسلوب غير، 
وأحيانا الحداق يتفوق وأحيانا 
اللفاح وهذا يعتمد على المكان 
والسمچة، الحداق يهمه العدد 
والكمية أما اللي يلفح يهمه 
الأكشن »الفايت« مع السمچة.

عندك نصيحة معينة للتوفيق 
بصيد السبيطي، وهل صدته 

حداق أو لفاح؟
٭ فعلا السبيطي السمچة رقم 
واحد سواء للحداق أو اللي يلفح، 
ومثل ما يقولون الذيب بالبر 
والسبيطي بالبحر، سمچة مو 
هينة وجدا ذكية وكذلك حذرة 
وصيدته توافيق من رب العالمين 
وانت عليك تبذل الأسباب وتتعب 
وتحاول وما تيأس، وبالنسبة 

الفوزان: »اللفاح« في تطور دائم و»يخليك في تحدي مستمر«   

سهلة 
ــن  ــك ل
فــيــهــا 
ــب  ــع ت
وأيــضــا 
تأخذ بعين 
الاعتبار في 
أمور تؤثرعلى 
الصيد مثلا اتجاه 
الهوى شمــــال ولا جنـوب 
وغيرها من أمور وإذا تلفح 
بهذه الطريقة راح تتميز فمثلا 
تلاقي شخص يلفح بنفس 
الأماكن التي تلفح فيها الناس 
لكن يتميز بصيده والسبب 
بعد التوفيق من رب العالمين 
إنه حسب حق الماية الصح 

وتعنى لها.

ما أكثر ما يضايقك بالبحر؟
٭ بتكلم عن الهواة وترا الناس في 
زيادة بالوعي البيئي والمحافظة 
على البحر ولكن البعض ربي 
يهديه يقط الزبالة بالبحر 
فرسالتي له البحر متنفس 
كبير لك ولغيرك وبحرنا ليس 
كبيرا وبسرعة يتأثر »كافي 
إنه المجاري تكون مصباتها 
كاملة بالبحر«، فلازم نحافظ 
عليه عشان تستانس على 

طول بكل مرة تطلع فيها. 
ونصيحة للصيادين دائما 
اذكر ربك بكل سمچة تصيدها 
أو يصيدها غيرك ولا تقيم 
الشخص بحسب صيده وافرح 
بصيدك ولكن لا تتفاخر على 
غيرك بكثرة الصيد والرزق 

يعطيه رب العباد.

ما نصيحتك للشخص 
الجديد بهواية اللفاح؟

٭ دائما اللي يدش هذه الهواية 
بالبداية تلقاه يشتري اللي 
يحتاجه واللي ما يحتاجه وتبهره 
الألوان والماركات »خصوصا 
إذا شاف تصوير واحد صايد 
وحاط الميرور ولونه فتحصله 
يروح ياخذه نفسه« وبالأخير 
وايد من أغراضه ما تناسبه، 
فنصيحتي له لا تغرك بعض 
طرق التسويق اللي يسوونها 
المحلات لبضايعهم لأنه في 
النهاية يبي يبيع، قبل ما تقرر 
تشتري عدة ابحث وشوف 
شنو تحتاج واسأل معظم 
الشباب بالسوشيال ميديا ما راح 
يقصرون معاك وبعدها توجه 
للمحلات المعروفة بالسمعة 
الطيبة وما يقصرون معاك 

بالاستشارة والنصيحة.

بدأ رحلته مع الصيد في الثامنة من عمره، حيث تعلم من خاله الترديع ومسكة الخيط واستخدام الساليه والطاروف والتشخيط. يعشق 
اللفاح نظرا لما فيه من »أكشن« وتحد مستمر، إنه بدر الفوزان ضيف صفحة »بحري« لهذا الاسبوع الذي تحدث عن الفروق بين الحداق 
واللفاح في الصيد ومزايا كل منهما، معتبرا ان احلى سمچة هي السبيطي، كما قدم الفوزان عدة نصائح لهواة الصيد عن ضرورة معرفة 
المايات وانواع الاسماك ومواسمها واماكن تواجدها والعوامل المؤثرة في الصيد كاتجاه الهواء والادوات المستخدمة ومهارة الحداق، 

مشيدا بازدياد الوعي البيئي لدى الناس بأهمية الحفاظ على نظافة البحر والشواطئ، وغيرها من الامور الشيقة، فإلى التفاصيل:

إعداد: هادي العنزي

السبيطي صيدته باللفاح أمتع .. وشعم الشويمية العمانية وزنه ٦٫٢٠٠ كيلو !


